
Boodskap No 26 aan Lukaas Van Hout op 27 
September 2013 

My liewe Dogter van Sion 

Skryf Lukaas, skryf aan My Dogter van Sion en vertel haar, hoe dit My 
soveel vreugde gee, Ek, EK IS wat EK IS om haar naam te spreek, My 
liewe Dogter, jy is My Dogter en jy is so geliefd van bo, dieselfde liefde 
wat enigeen van julle voel vir julle eie dogters, so is dit met My. Dogter 
van Sion, Dogter van Sion, ja, Dogter van Sion! EK IS wat EK IS het al jou 
werke gesien, wat jy in My naam doen, waar jy hierdie werke doen in 
alles waarin Ek jou gestuur het om te doen, dit doen jy. Het jy geweet 
My Dogter, dat Ek dikwels deur jou kamp loop? Sommige het geweet 
en My teenwoordigheid gevoel. Het jy geweet, Dogter van Sion, dat Ek 
een van daardie was wat gekleed was in die gewaad van die armes en 
tog het jy My ingeneem en My versorg. Jy het My gevoed en My geklee 
en My liefgehad, selfs in daardie tye waar Ek jou getrouheid getoets het 
as een van die opruiers, tog het jy alles vir My gedoen wat jy kon doen 
en met My geredeneer. Het jy nie die glimlag op My gesig gesien 
gedurende daardie tye van toets nie? Het jy nie die vonkel in My oë 
gesien wanneer jy My vermaan het nie? Hoe het Ek My nie in jou liefde 
en teregwysing verbly nie, altyd in die soeke om My wil te doen vir My 
verlorenes, My armes en My gebrokenes van hart en gees, en tog het jy 
nog altyd gepoog om My wil te doen in My geregtigheid deur My 
woord. Weet dit, Dogter van Sion, dat in hulle, die gebrokenes, die 
verdruktes en die uitgeworpenes, Ek, EK IS wat EK IS jou dikwels sal 
besoek as een van hulle gedurende die tye wat kom, en as een van 
hulle sal Ek saam met jou vir 'n tydlank vertoef. Dogter van Sion, Ek ken 
jou beproewinge, Ek ken jou verdrukking, Ek ken die lang reis wat jou 
gelei het na hierdie tye en na die tye wat moet kom.  

Aanskou, aanskou, Ek begin 'n nuwe werk in jou, 'n nuwe werk van My 
liefde. Ek berei die eerste van vele ligte voor wat Ek na jou sal stuur. Jy 
sal hierdie eerste lig herken, soos wat hierdie lig My liefde vir My volk 
sal weerspieël en die teenwoordigheid van My Heilige Gees sal skyn 

van hierdie lig en die ligte wat sal kom. Wees waaksaam vir hierdie lig. 
Hierdie lig sal op `n onverwagse wyse kom. Dogter van Sion, berei 
voor vir dit en vir die ligte wat sal kom deur My liefde, want deur My 
liefde sal jy hulle vind en slegs deur My liefde sal hulle aan jou 
geopenbaar word. Gee alles oor aan My in My Naam JaHshua, gee elke 
dag oor aan My liefde! Ek IS wat EK IS, Dogter van Sion, EK IS! 

 

Miga 4:1 EN aan die einde van die dae sal die berg van die Huis van 
JaHWeH vasstaan op die top van die berge en verhewe wees bo die 
heuwels, en die volke sal na hom toestroom. 

Mic 4:2 En baie nasies sal heengaan en sê: Kom, laat ons optrek na die 
Berg van JaHWeH en na die Huis van die Elohey van Jakob, dat Hy ons 
in Sy Weë kan leer en ons in Sy Paaie kan wandel. Want uit Sion sal die 
Wet uitgaan en die Woord van JaHWeH uit Jerusalem. [JeshaJaH 2:3] 

 

Mic 4:8 En U, Toring van die skape, Vesting van die Dogter van Sion, na 
Jou sal dit kom, ja, die vroeëre heerskappy sal kom, die Koningskap vir 
die Dogter van Jerusalem. [Spreuke 18:10; Hooglied van Salomo 4:4] 

Mic 4:9 Waarom skreeu Jy nou so hard? Is daar geen koning in Jou nie? 
Of het Jou raadgewer omgekom, sodat smart Jou aangegryp het soos 
van Een wat baar? [Psalm 61; Openbaring 12] 

Mic 4:10 Krimp inmekaar en bring voort, o Dogter van Sion, soos Een 
wat baar! Want nou sal Jy die Stad verlaat en op die veld gaan woon; 
en Jy sal in Babel aankom - dáár sal Jy gered word, dáár sal JaHWeH Jou 
verlos uit die handpalms van Jou vyande. [DaniEl 3:1; 4:30] 

 

 

 

 

 


